250 LES COMPTES ET LA CHRONIQUE

neur en ceste ville, vint auec toutte son armée en ceste
ville, au mois de septembre 1592, povr s’en randre mestre
parcequ’il doubtoit que le cappiteyne Gastz (3), quy estoit
lieutenant dudic sieur de Virieu, ne se randit au seigneur
d’Ordano, gouuerneur de Daulphiné ; parquoy ledit sei-
gneur de Nemours sortit les soldatz dudit cappiteyne Gast
et donna le commandement de la ville et chasteau au cappi-
teyne Jaques de Ferlin qu’il auoit sorty du chasteau de Pipet
auec cent soldatz soldoic¢s sur les tailles du pays; et ne leur
estoit fourny par les habitans que le logis.

INSTALLATION D’UN TROISIEME CONSUL

1593-1594. Lancelot Puys, fustier, et Hugues Regnier,
bolangier, furent esleuz consulz le premier jour de 'an
1593, aprés laquelle, par la crierie qu'ilz firent 4 la pritre
du Sr cappiteyne Jacques de Ferlin, commandant en ceste

(sic), leur falut donner vn troiziesme consul, par-
quoy fust esleu consul auec eulx le S Estienne Duplat,
bourgeois. L’opiniastreté dudit Puys luy causa beaucoup de
fascheries qu'il receut dudit cappiteyne - Jaques. Il laissa
perdre tous les procés que la communanlté auoit, qui ont
cousté plus de cinq cens escus tant enuers Michiel du Baillies
que Jehan de Chuyes et aultres.

PAIX GENERALE

1595-1596. Le premier jour de 'an 1595, Etienne Gay,
bouchier et Estienne Bourdin, courdonnier, furent nommés
consulz.

(3) De la famille de Gaste, sans doute, qui porte : d’or parti d'azur d
trois fasces de pourpre. (V. drmorial du Dauphiné)




